პოლიტიკური მესიჯი შრომით მიგრაციაზე
· დასაქმების ხელშეწყობა ყოველთვის იყო და არის  საქართველოს მთავრობის ძირითადი პრიორიტეტი. კოვიდ-19-ის პანდემიის პირობებში წარმოშობილი ეკონომიკური სირთულეების გამო, ბევრმა ჩვენმა მოქალაქემ დაკარგა სამუშაო. ამიტომ  გამოყენებული უნდა იქნეს ამ სიტუაციიდან გამოსვლის ყველა შესაძლებლობა, მათ შორის, საზღვარგარეთ დროებითი ლეგალური დასაქმების (ცირკულარული შრომითი მიგრაციის) სქემების განვითარება. 

· გასულ წელს საქართველოს მთავრობამ რამდენიმე ქვეყანასთან (გერმანია, ბულგარეთი, ისრაელი) გააფორმა შეთანხმება დროებითი შრომითი მიგრაციის სფეროში თანამშრომლობის შესახებ და უკვე გამოჩნდა პირველი კონკრეტული შემოთავაზებები. კერძოდ, დღეს შესაძლებელია გერმანიაში სოფლის მეურნეობაში სეზონულ სამუშაოებზე ჩვენი თანამოქალაქეების 3-თვემდე ვადით ლეგალური დასაქმება.

· ზოგადად, თანამედროვე მსოფლიოში დროებითი (ცირკულარული) შრომითი მიგრაცია აღიარებულია მიგრაციული პროცესების რეგულირების ყველაზე ეფექტურ საშუალებად, ვინაიდან იგი ხელს უწყობს არალეგალური მიგრაციის უარყოფითი შედეგების (მიგრანტების უუფლებობა, დისკრიმინაცია, მოტყუება, ტრეფიკინგი და სხვ)  შერბილებასა და ისეთი დადებითი ტენდენციების ზრდას, როგორიცაა: 
· ქვეყანაში უმუშევრობის პრობლემის შერბილება;
· დასაქმებიდან მიღებული შემოსავლების გაზრდა;
· მიგრანტების შრომითი და სოციალური უფლებების დაცვა; ჯანდაცვის ხელმისაწვდომობის უზრუნველყოფა;
· ხანგრძლივ შრომით ემიგრაციასთან დაკავშირებული დემოგრაფიული და სოციალურ-ფსიქოლოგიური პრობლემების შემსუბუქება;
· დასაქმების ვადის დასრულების შემდეგ შრომითი მიგრანტების სამშობლოში ღირსეული დაბრუნების უზრუნველყოფა და პერიოდულად ხელახალი დასაქმება (ე.წ. ცირკულარული დასაქმება).
· [bookmark: _GoBack]ცირკულარული შრომითი მიგრაციის სახელმწიფო სქემებით იქმნება საქართველოს მოქალაქეებისთვის ლეგალური, უსაფრთხო და ღირსეული დასაქმების შესაძლებლობები საზღვარგარეთ. ეს არის ალტერნატივა არსებული, არალელაგული შრომითი მიგრაციული პროცესების შესუსტებისა და დასაქმებულთა შრომითი უფლებების დარღვევების თავიდან აცილებისთვის.
